[image: image1.wmf]
Аддзел адукацыі адміністрацыі Ленінскага раёна
ДУА “Сярэдняя школа № 31 г. Магілёва”

Урок беларускай мовы ў 8-ым класе “Паглыбленне паняцця пра апісанне як тып маўлення”
Настаўніца

Петрачэнка Валянціна Сяргееўна

г. Магілёў

Тэма: Паглыбленне паняцця пра апісанне як тып маўлення
Мэты: Садзейнічаць паглыбленню паняццця пра апісанне як тып маўленння, пазнаёміць з разнастайнымі відамі апісання: прадмета, месца, стану навакольнага асяроддзя, партрэта; з будовай апісання, характэрнымі моўнымі сродкамі. Выпрацоўваць уменне ствараць тэксты-апісанні з пэўнымі моўнымі задачамі. Спрыяць выхаванню павагі да прыгажосці роднага краю, да культурнай спадчыны беларускага народа.

Абсталяванне: памяткі “Тыпы тэкстаў”, запісы на дошцы, прэзентацыя, тэзісы для тэкстаў-апісанняў у навуковым і мастацкім стылях.
Ход урока

I. Арганізацыйны момант. Псіхалагічная настроенасць на ўрок. (Паглядзіце  за  акно.Нават   праз  хмары   мы  можам  убачыць  усмешку  сонца.  А  наяве -  падарыце  ўсмешку,  шчырую, непадробную, мілую,  адзін  аднаму. Няхай  усмешка  будзе  вашым  спадарожнікам  сёння  на  ўроку  і  на  працягу  ўсяго  жыцця.)
II. Праверка дамашняга задання

· Якія цяжкасці былі пры выкананні дамашняга  задання?

· Якія пытанні?  (Здайце сшыткі на праверку)

III. Актуалізацыя ведаў і пастаноўка мэты
- Прачытайце тэксты 1 гр. – пр.2, 2 гр. – пр.11, вызначце тып, думку аргументуйце, карыстаючыся памяткай «Тыпы тэкстаў»

Пр.194 настаўнік зачытвае, вызначаецца тып.

  - Сёння на ўроку мы будзем паглыбляць веды пра апісанне як тып маўлення (запіс тэмы ў сшытку) 

Мэтавызначэнне

Павінны ведаць:

· Асаблівасці тэкстаў тыпу апісання;

· Віды апісанняў;

· Кампазіцыю (будову) тэкстаў-апісанняў
· Умець:
· Ствараць тэксты-апісанні
IV. Засваенне новых ведаў
Знаёмства з тэарэтычным матэрыялам. Чытанне з паметкамі:

«V»- ведаў, «+» - новая інфармацыя, «-» - думаў інакш, «?» - не зразумеў
(Чытанне правіла) с.179

- Гутарка па прачытаным:

Назавіце тыпы маўлення?

- Што такое апісанне?

- Назавіце віды апісання? Запішыце ў сшытак. (слайд, запісы на дошцы)
 Замацаванне ведаў з выкарыстаннем апавядання У.Караткевіча «Паром на бурнай рацэ» 
-Знайдзіце  ў   апавяданні  апісанні  і  вызначце  від  апісання.
Работа ў групах 1 гр. – ст. 154

                               2 гр. – ст. 156

- Вызначце від апісання, выпішыце характэрныя моўныя сродкі: эпітэты, сказы з аднароднымі членамі сказа 
- Праверка выкананых заданняў
-Выстаўленне адзнак

Фізкультхвілінка

Мы тупаем нагамі,

Мы пляскаем рукамі
Ківаем галавой.

Мы рукі падымаем,
Мы рукі апускаем,
Мы рукі падаём
VI. Праверка разумення вучнямі новага матэрыялу
1. Аналіз пр.261 Прачытайце, вызначце тып и стыль тэксту

I. апісанне, мастацкі стыль

II. апісанне, навуковы стыль

- Якую ролю выконваюць аднародныя члены сказа ў пабудове тэксту. (Дапамагаюць больш поўна і ярка апісаць прадмет. Выступаюць як синтаксічныя сродкі выразнасці)

У першым тэксце акцэнт робіцца на самых яркіх, адметных дэталях, якія ствараюць вобраз кветкі. Пры апісанні ўжываюцца словы з памяншальна-ласкальнымі  суфіксамі (сцяблінка, вяночка), параўнанне (як ганарлівы шляхцюк). У другім самыя характэрныя прыметы, якія адрозніваюць гэту кветку ад іншых. Прыметнікі ўжываюцца ў прамым значэнні.

- Да якога віду апісання адносяцца разгледжаныя тэксты?
План

1. Васька не зусім добра ведае лугавыя лекавыя расліны.
2. Падбел сярод іх ён лёгка адрозніць

- па булаватых сцяблінках, па жоўтых кветках;

- спачатку цвіце, а потым ужо абрастае лісцем;

-мае дзве запасныя назвы: «падбел , маці-мачыха»,
-мяккі і цёплы спадыспаду – “маці”, гладкі і халодны зверху – “мачыха”
          3. Ён не любіць гэтую дзіўную кветку.
План
1.Падбел звычайны

2.Шматгадовае травяністая расліна

- карэнішча

-сцябло

-кветка

-пласцінка ліста

-плод

-Маці-мачыха – лекавая расліна. Якія вы ведаеце лекавыя расліны? Як прымяняюцца яны ў традыцыйнай і народнай медыцыне. Падзяліцеся рэцэптамі? Можаце пачаставацца напіткамі з лекавых раслін, прыгатаванымі дома.

VII. Творчая праца.

Стварэнне тэксту-апісання 1 гр. – у мастацкім стылі. Рамонак.
                                               2 гр. – у навуковым стылі 
VIII. Праверка тэкстаў-апісанняў. Ацэньванне работ.
IX.Замацаванне новага матэрыялу.

Пр.266

Тып тэксту – апвяданне з разгорнутым апісаннем.

- З якіх частак складаецца тэкст

Уступ/1 частка – 1 абзац – экспазіцыя, якая уводзіць чытача у час, апісаны ў  тэксце, у тыя падзеі, пра якія будзе ісці гаворка.

2 частка – 2 і 3 абзацы – завязка і развіццё дзеяння.

3 частка – тэкст, акрамя 2 апошніх сказаў-апісанне карціны Рафаэля – кульмінацыя ўсяго апавядання.

4 частка – 2 апошнія сказы – аўтарская ацэнка, заключэнне.

Тэма – выратаванне савецкімі салдатамі карціны Рафаэля «Сіксцінская мадонна».

Асноўная думка – «Сіксцінская мадонна»- карціна незвычайнай прыгажосці і выразнасці
Загаловак – Скарбы сусветнага мастацтва

Выратаванне шэдэўра

X.Падагульненне. Рэфлексія.

- Гульня «Знайдзі трэцяе лішняе»(Слайд)
- Якія задачы мы павінны былі вырашыць? (Звяртаемся да мэтавызначэння). 

- Віды апісанняў? Кампазіцыя? Характэрныя сродкі?
- Як вы зможаце прымяніць атрыманыя на ўроку веды ў жыцці? 
XI.Выстаўленне і каменціраванне адзнак

XII.Дамашняе заданне. Інструктаж па яго выкананні.

Падручнік Бел. Літ. С.129, помн. Бел. Культуры. §42, пр. 260 або 265 (на выбар)
Беларуская культура – частка сусветнай культуры
